
Bi-hamdillah ki oldum lezzet-i vasfınla şîrîn-kâm

Egerçi mümteni'dir midhat-ı zâtın murâd üzre



Bu lufun duymasaydım ger bi-kavl-i Nef'i - i üstâd

"Kalırdı haşre dek bâzâr-ı endîşem kesâd üzre”



Du 'â-yı devletine hasredip min-ba'd-i evkâtim

Kılam sıdkile tab'ım midhatında i'tiyâd üzre



Hulûsun oldu ma'lûm etme ıtnâb-ı sühan * Ekrem *

Kıl îfâ hayr-ı da'vâtın ki vâcibdir ibâd üzre



Yazıp fahriyye tâ kim şâ’irân gâhi kasâ’idde

Temeddüh eyleye bir özge fikr ü i’tikâd üzre



Olup günden güne iclâl ü ikbâli terakkîde

Sa’âdetle ola eyyâm-ı ömrü imtidâd üzre 

Târih-i velâdet


Âb-rû-yı fuzalâ mîr Celâlettin kim

Zâtıdır mazhar-ı eltâf-ı rahîm ü rahmân



O kerîmü'n-neseb ol muhterem-i devrân kim

Fahr eder cevher-i zâtıyla hemâre ihvân



Nüsha-i zâtı kemâlât ile pîrâstedir

Cebhesinden olur âsâr-ı füyûzât ıyân

